
BRÉF TIL BÆNDA 

Á VESTURLANDI

Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: buvest@vesturland.is  

Veffang: www.vesturland.is/buvest   Ábyrgðarm:  Eiríkur Blöndal ebl@bondi.is
10. bréf, 2003.






                Nóvember

Opið hús

Kynning á nýju húsnæði

 Búnaðarsamtaka Vesturlands

föstudaginn 14. nóv. kl. 14.00-17.00

Föstudaginn 14. nóvember n.k. verður opið hús í nýju húsnæði okkar að Hvanneyrargötu 3 á Hvanneyri í tengslum við kynningu Borgarfjarðarsveitar á nýju og glæsilegu skrifstofuhúsnæði á Hvanneyri.

Þennan dag er öllum boðið að koma í heimsókn til okkar                    milli kl. 14.00 – 17.00, þiggja kaffi og skoða aðstöðuna.  Við erum á 1. hæð í húsinu sem er milli Rannsóknarhúss og Nýja skóla.

Vonumst til að sjá ykkur sem flest

Starfsfólk Búnaðarsamtaka Vesturlands

Landbúnaður á upplýsingaöld - fundir

Bændur nú er tími til að tengja

Dagana 19. - 21. nóvember heldur  Upplýsingatækni í dreifbýli fundi undir kjörorðinu  „Landbúnaður á upplýsingaöld.“ Fundirnir eru samstarfsverkefni UD-verkefnisins,  Bændasamtaka Íslands, búnaðarsambandanna, Landsímans og fleiri  aðila.

 Fundarstaðir:

Breiðablik, Snæfellsnesi, 

19. nóv. kl: 13:00

Hvanneyri, Matsal LBH, 

19. nóv. kl:  20:30

Dalabúð, Búðardal, 


20. nóv. kl: 13:30

Vogaland, Króksfjarðarnesi, 

20. nóv. kl: 20:30

 

Markmið fundanna er að ræða um möguleika íbúa í  hinum dreifðu byggðum landsins til þess að hagnýta sér kosti internetsins og  tölvupóstssamskipta í starfi og daglegu lífi. Kynnt verða fagforrit BÍ og hvað  framundan er í forritaþróun fyrir landbúnaðinn. Mjólkursamsalan kynnir notendasvæði fyrir  framleiðendur á heimasíðu sinni og hagnýtingu þeirra fyrir bændur.

 

Starfsfólk Símans kynnir nýtt ISDN + ferjald á  kynningarverði. Á fundunum verða sýnd dæmi um hvernig hægt er að nota hagnýtar  síður, s.s. heimabanka, orkutorg og fleira.

 

Fundirnir eru opnir öllum.  Íbúar í dreifbýli  sem hafa athugasemdir og ábendingar varðandi síma eða netþjónustu eru hvattir  sérstaklega til þess að mæta og koma skoðunum sínum á framfæri.

 

Sauðfjársæðingar 2003

Verið er að setja saman áætlun um hvernig staðið verður að sauðfjársæðingum á vegum BV í haust.  Fréttabréf um þetta verður sent út á næstu dögum.

Póstlisti

Bændur, sendið okkur tölvupóst á buvest@vesturland.is ef þið viljið vera á netfangaskrá okkar.

Vel heppnuð árshátíð

Árshátíð bænda á starfssvæði BV “sveitateiti” var haldin 1. nóv. sl. og þótti takast vel.  Um 140 manns sóttu samkomuna sem verður vonandi árviss viðburður hér eftir.

